
				ഈ താളിൽ തെറ്റുതിരുത്തൽ വായന നടന്നിരിക്കുന്നു
൫൫

മലകൾ.—ചെങ്കടലിന്റെ വടക്ക പടിഞ്ഞാറെ വശത്തുള്ള ര
ണ്ട കൈവഴികളുടെ ഇടയിൽ സീനാ എന്നും ഹൊറെബ എന്നുമുള്ള
 ശ്രുതിപെട്ട രണ്ട മലകൾ ഉണ്ട. യിസ്രാഎൽക്കാർ എജിപ്തിൽനിന്ന പു
റപ്പെട്ട ൪൦ സംവത്സരമായിട്ട സഞ്ചരിച്ച ശൂന്യപ്രദേശം ഇവയ്ക്ക അ
രികെ ആകുന്നു.

കടലുകളും ഉൾക്കടലുകളും.—ചെങ്കടൽ എന്നും പാർസീയ
ൻ ഉൾക്കടൽ എന്നും ആകുന്നു.

ദേശരൂപം.—ൟ ദേശത്തിന്റെ മിക്കഭാഗങ്ങൾ മൈതാന
മായുള്ളവയും മണലുള്ളവയും ആകുന്നു. ആറുകൾ ഇല്ലായ്കകൊണ്ട അ
ത മിക്കതും കാനൽ പ്രദേശം ആകുന്നു.

ക്ലൈമെട്ട.—അറാബിയ ആകാശം നല്ല തെളിവുള്ളതും ശരീര
 സൌഖ്യത്തിന്നകൊള്ളാകുന്നതും ആകുന്നു. തെക്കെ ഭാഗങ്ങളിൽ പക
ൽ സമയം ഉഷ്ണമുള്ളതാകുന്നു എങ്കിലും രാത്രിയിൽ തണുപ്പുള്ളതാകുന്നു.
 ഉയൎന്ന ദിക്കുകളിൽ വൎഷകാലം ഉണ്ട. താഴത്തെ ദിക്കുകളിൽ മഴ തു
ലോം കുറച്ചെയുള്ളൂ. ചിലപ്പോൾ ഏറിയ ആണ്ടുകൾക്ക മഴ ഒട്ടും ഇല്ല.

ഉത്ഭവങ്ങളും വ്യാപാരവും.—അറാബിയ കുതിരകൾ മ
ഹാ വിശേഷപ്പെട്ടവയാകുന്നു. ഒന്നാം തരം ഒട്ടകങ്ങൾ അവിടെ ഉ
ണ്ട. അറാബിയയിലെ കാപ്പി മറ്റുദിക്കിലുണ്ടാകുന്നതിനെക്കാൾ ഏ
റ്റം നല്ലതാകുന്നു. അപ്രകാരം തന്നെ ചെന്നിനായകവും കുന്ദുരുക്കവും
 നറുംപശയും അവിടെ നല്ലവണ്ണം ഉണ്ടാകുന്നു. എന്നാൽ ൟന്തപ്പഴം
 മുത്തിരിങ്ങാപഴം അലുവാ മുതലായി മേൽ പറഞ്ഞ ചരക്കുകൾ ഒക്കെയും
 അറാബിയക്കാർ ആലപ്പുഴ മുതലായ സ്ഥലങ്ങളിൽ വില്പാനായിട്ട ആ
ണ്ടുതോറും കൊണ്ടുവരികയും ചെയ്യുന്നു.

മതം.—അറാബിയയിൽ മിക്കവരും മഹമ്മദകാർ ആകുന്നു.

വിശേഷാദികൾ.—അറാബിയയിൽ രാജാവില്ല. എന്നാൽ ഓ
രൊ ദിക്കിൽ ഒരൊ ഗോത്രത്തിന്ന പ്രത്യേകമായിട്ടുള്ള മൎയ്യാദകളും സ്വ
യാധിപതിമാരും ഉണ്ട. ആധിപത്യം വലിയതാകുന്നു എന്നവരികിൽ
 ഇമാൻ എന്നും ചെറിതാകുന്നു എങ്കിൽ ശേക്ക എന്നും അധിപതിക്ക പേ
ർ പറഞ്ഞ വരുന്നു. അവയിൽ ഓരോരുത്തൻ അവനവന്റെ പ്രജക
ൾക്കരാജാവിന്റെ ആചാൎയ്യന്റെയും അധികാരത്തെ നടത്തിവരു
ന്നു. എന്നാൽ അറാബിയയുടെ വടക്കെ ദിക്കിൽ പാൎക്കുന്നവർ തുൎക്കി മ
ഹാ രാവിന്റെ കീഴിൽ ആകുന്നു. അവന്റെ പേൎക്ക അവരെ ഭരിക്കു
ന്നവരിൽ ഒാരോരുത്തന്നബഷാ എന്ന പേർ പറഞ്ഞവരുന്നു.

൧ മെക്ക എന്ന പട്ടണത്തിൽ മഹമ്മദ ജനിച്ചു. അവന്റെ ബഹു
മാനത്തിന്നായിട്ട കാബാ എന്ന പേരുള്ള ഒരു വലിയ പള്ളി അവിടെ
 ഉണ്ട. അനേകായിരം മഹമ്മദകാർ പുണ്യത്തെ ലഭിക്കും എന്ന ഭോ
ഷത്വമായി വിചാരിച്ചിട്ട ആണ്ടുതോറും മെക്ക പള്ളിയിൽ വന്ദിപ്പാനാ
യി പല രാജ്യങ്ങളിൽനിന്ന ചെല്ലുന്നു. അത വലിയ പുണ്യവും മാന
വും എന്ന വച്ച മെക്കക്ക പോകുന്ന യാത്രക്കാൎക്ക തനത പേരിനോട
 അജ്ജി എന്നും കൂടെ കൂട്ടി പേർ വിളിക്കയും ചെയ്തുവരുന്നു.

൨ മെദിനാ എന്ന പട്ടണത്തിൽ മഹമ്മദിന്റെ ശവം അടക്കിയിരി

